
Volkano lumpur bukan
petanda bencana: Pakar

Kota Kinabalu: Letusan gu-
nung berapi lumpur yang
berlaku di Taman Hidupan
Liar Tabin, Lahad Datu,
Ahad lalu, bukan petanda
bencana seperti letusan gu-
nung berapi boleh berlaku di
Sabah.

Salah faham mengenai
‘gunung berapi’ itu dijelas-
kan dua Felo Penyelidik Geo-
logi Pusat Kajian Bencana
Alam  (NDRC), Universiti
Malaysia Sabah (UMS), Dr
Hardianshah Saleh dan Prof
Dr Baba Musta seba-
gai menjawab pel-
bagai pertanya-

an awam ber-
hubung feno-
mena itu.

Menerusi ke-
nyataan sema-
lam, penyelidik
geologi UMS itu
berkata, letusan
gunung berapi lumpur
atau volkano lumpur adalah
fenomena yang biasa berlaku
di Sabah dan kewujudannya
boleh ditemui di beberapa ka-
wasan di negeri ini.

“Namun apa yang lebih
penting adalah fenomena
volkano lumpur bukan suatu
petanda bencana seperti le-
tusan gunung berapi boleh
berlaku pada masa terdekat,”
katanya.

Berdasarkan peta lokasi
volkano lumpur yang di-
kongsikan NDRC, selain di
Tabin, kewujudan gunung
berapi lumpur juga ditemui
di beberapa tempat di San-
dakan dan Kunak di pantai
timur manakala di daerah

Kuala Penyu bagi kawasan
pantai barat.

Secara geologinya, ke-
dua-dua penyelidik itu me-
nerangkan bahawa volkano
lumpur bukan fenomena
yang sama dengan letusan
gunung berapi.

“Walaupun istilah volkano
secara terjemahannya ada-
lah letusan gunung berapi,
namun volkano lumpur ini
jauh sekali daripada me-
muntahkan bahan cairan
lava seperti letusan gunung
berapi yang umum

‘ ‘ ketahui.
“Volkano lum-
Volkano lumpur
bukanlah suatu
petanda bencana
seperti letusan
gunung berapi
Dr Hardianshah

pur hanya ‘me-
minjam’ istilah
volkano untuk
menjelaskan
mekanisme
bahan lumpur
yang dipaksa ke-
luar daripada ba-
wah tanah untuk ke
permukaan,” katanya.

Sementara itu, Pengarah
NDRC UMS, Prof Madya Dr
Carolyn Melissa Payus ber-
kata, penerangan yang lebih
jelas dan saintifik mengenai
fenomena itu penting teru-
tama daripada pusat penye-
lidikan seperti NDRC agar
tidak menimbulkan kebim-
bangan pihak awam.

“NDRC bukan setakat se-
bagai pusat rujukan untuk
orang awam, tetapi juga se-
bagai ‘focal point’ untuk pe-
nyelidikan yang berkait de-
ngan sains alam sekitar dan
bencana serta pengurusan-
nya terutama di Sabah,” ka-
tanya.

